
DEKRETUA

Oiartzunen feminismoa sustatzeko edo parekidetasunerako proiektuak gauzatzeko dirulaguntza deialdia
argitaratu zen GAOn 2024ko azaroaren 8an, behin oinarriak dirulaguntzen datu-base nazionalean
argitaratu ondoren.

Diru laguntza hauetan kontuan izango dira Oiartzungo Udalaren diru laguntzak arautzen dituen
Ordenantza, 2018ko azaroaren 30eko GAOn argitaratua; 2022ko irailaren 20an Gipuzkoako Aldizkari
Ofizialean argitaratutako bere aldaketa, 2022-2024rako Oiartzungo diru laguntzen Plan Estrategikoa,
Dirulaguntzen azaroaren 17ko 38/2003 Lege Orokorrean ezarritakoa, Uztailaren 21eko 887/2006 Errege
dekretua, 3/2007 Lege Organikoa, martxoaren 22koa, emakumeen eta gizonen berdintasun
eragingarrirakoa, Emakumeen eta gizonen berdintasunerako eta emakumeen aurkako indarkeria
matxistarik gabe bizitzeko Legearen testu bategina.

Dirulaguntzak aurkezteko epe barruan, hiru elkartek eginiko eskaerak aurkeztu dira. Eskaeren artean
dirulaguntza jasotzeko baldintzak betetzen ez dituzten egitasmoei dirulaguntza ukatzea proposatzen da
ondorengo arrazoiengatik:

- Eskaera proposamenak aztertzean ikusi da 2654-2024 sarrera erregistrodun eskaerak ez dituela
dirulaguntzaren onuradun izateko baldintzak betetzen, Oiartzungo Ordenantza orokorraren 4.
Puntuak zedarritzen baitu onuradun izateko egoitza edo ordezkaritza iraunkorra Oiartzunen
duten edo bere jarduerak iraunkorki bertan egiten dituzten pertsonek edo elkarteek eskuratu
ahal izango dituztela diru laguntzak. Hala ere Oiartzundik kanpoko pertsonen edo elkarteen
jarduerak lagundu ahal izango dira, interes orokorrekoak badira. Bozak elkarteak egoitza
Donostian du. Dirulaguntzen azaroaren 17ko 38/2009 Legeak bere 14.b artikuluan
ezarritakoaren arabera elkarteak ez du onuradun izateko betekizunak eta baldintzak betetzen
dituela justifikatu organo emailearen aurrean, ezta interes orokorreko izaera ere. Horregatik ez
ditu dirulaguntzaren onuradun izateko baldintzak betetzen.

Eskaera proposamenak aztertu ondoren, ondorengo taulan jasotako eskabideek deialdiaren baldintzak
eta helburuak betetzen dituzte eta aurkeztutako proiektuek gutxieneko puntuak lortu dituela aintzat
hartuta, guztira 1674,15 euroko dirulaguntza emateko proposamena egiten dut taulan jasotakoaren
arabera

Toki Jaurbidearen Araudiak ematen dizkidan ahalmenen egikaritzan,
ERABAKI DUT

Lehena: dirulaguntza jasotzeko baldintzak betetzen ez dituzten egitasmoei dirulaguntza ukatzea.
Bigarrena: ondorengoei dirulaguntza ematea:

- Oiartzungo Feministen Asanbladari 894,15 euroko dirulaguntza eman eta ordaintzea

- Elizaldekoak Guraso Elkarteari 780 euroko dirulaguntza eman eta ordaintzea Bibliopatio
proiektuagatik.

Hirugarrena: dirulaguntza hauek ordaintzeko, guztira, 5000 € euroko izendapena zuen Oiartzungo
Udalaren 2024 urteko aurrekontuko 1 0344.480.231.50.09 2024 zenbakidun partidaren kontura
ordainketa egitea. A( 2654 —2024).

